
ՈՐՈՇՈՒՄ

«_____»         2018 թվականի    N ____
§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ¦ ՕՐԵՆՔԻ N 1 ՀԱՎԵԼՎԱԾՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՈՒՄՆԵՐԻ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ 

«Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 12-րդ կետի, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման N 14 հավելվածով հաստատված կարգի 3-րդ կետի 3-րդ ենթակետի համաձայն` Հայաստանի Հանրապետության կառավարությունը որոշում է.
1. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն NN 1, 2 և 3 հավելվածների:

2. Թույլատրել Հայաստանի Հանրապետության պաշտպանության նախարարությանը գնումներն իրականացնել «Գնումների մասին» Հայաստանի Հանրապետության օրենքի 20-րդ հոդվածի 4-րդ կետի համապատասխան` հրատապ բաց մրցույթ ընթացակարգով:

3. Հույժ գաղտնի:
ՏԵՂԵԿԱՆՔ ՀԻՄՆԱՎՈՐՈՒՄ
<<Հայաստանի Հանրապետության 2018 թվականի պետական բյուջեի մասին>> Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2017 թվականի դեկտեմբերի 28-ի  N 1717-Ն որոշման մեջ փոփոխություններ ու լրացումներ կատարելու և գնումների գործընթաց կազմակերպելու մասին>> ՀՀ կառավարության որոշման նախագծի 

1.  Անհրաժեշտությունը
Որոշման նախագծի ընդունումը պայմանավորված ինժեներական տեխնիկայով (էքսկավատորներով) զորքերը ապահովելու անհրաժեշտությամբ:
2. Ընթացիկ իրավիճակը և խնդիրները
ԶՈՒ համալրվածությունը ինժեներական տեխնիկայով` էքսկավատորներով չի բավարարում լիարժեք կատարել ԶՈՒ մարտական հերթապահության ապահովման համար ռազմական ճանապարհների, շարժի և առբերման ուղիների նախապատրաստման, սարքավորման և սպասարկման, ինչպես նաև հակառակորդի դիտարկումից ու գնդակոծումից անվտանգության ապահովման համար փոս-ճանապարհների, պաշտպանիչ հողաթմբերի կառուցման պլանային և հանկարծակի ծագած խնդիրները: 

Բացի այդ ՀՀ ԶՈՒ-ում ներկայումս չկան բավարար քանակով էքսկավատորներ, որոնք համալրված են հիդրոմուրճով և փխրեցուցիչով: Նշված սարքավորումները կարծր բնահողերում և ժայռային հողերում կատարվող աշխատանքների ժամանակ խիստ անհրաժեշտ են, իսկ դրանց բացակայության դեպքում փխրեցման աշխատանքները ստիպված են լինում կատարել մեծաքանակ պայթուցիկ նյութերի օգտագործմամբ, որը ֆինանսապես ոչ շահավետ է և շատ ժամանակատար:
3. Ակնկալվող արդյունքը
Փոփոխության արդյունքում հնարավորություն կստանանք ևս 13 զորամաս համալրել ինժեներական հողափոր տեխնիկայով, հիդրոմուրճով և փխրեցուցիչով: 
Հաշվի առնելով ժամանակի սղությունը, ինչպես նաև գնման ընթացակարգը դյուրինացնելու նպատակով նախատեսվում է էքսկավատորները ձեռք բերել հրատապ բաց մրցույթ (ՀԲՄ) ընթացակարգով՝ 4-րդ եռամսյակում: 

Տ Ե Ղ Ե Կ Ա Ն Ք

<<Հայաստանի Հանրապետության 2018 թվականի պետական բյուջեի մասին>> Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2017 թվականի դեկտեմբերի 28-ի  N 1717-Ն որոշման մեջ փոփոխություններ ու լրացումներ կատարելու և գնումների գործընթաց կազմակերպելու մասին>> ՀՀ կառավարության որոշման նախագծի
Որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

<<Հայաստանի Հանրապետության կառավարության 2017 թվականի դեկտեմբերի 28-ի             N 1717-Ն որոշման մեջ փոփոխություններ ու լրացումներ կատարելու և գնումների գործընթաց կազմակերպելու մասին>> ՀՀ կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների մասին

Որոշման նախագծի ընդունումը ՀՀ 2018թ. պետական բյուջեում փոփոխությունների կատարման անհրաժեշտություն չի առաջացնում:
